
Mál nr. S-160/2023 - Áform um lagasetningu - Frumvarp til laga um nýtingu og stjórnun 

nytjastofna sjávar (heildarlög) 

 

Niðurstöður samráðs. 

Þann 29. ágúst 2023 voru birt áform um lagasetningu, frumvarp til laga um nýtingu og stjórnun 

nytjastofna sjávar. Veittur var umsagnarfrestur til og með 28. september 2023.  

Átta umsagnir bárust um áformin og þakkar ráðuneytið þeim sem sendu inn umsagnir fyrir þeirra 

framlag. Í umsögnunum var bent á ýmsa þætti sem gera þurfi grein fyrir við samningu frumvarpsins. 

Almennt var tekið jákvætt í áform um að einfalda og skýra löggjöf á sviði sjávarútvegs en vanda þyrfti 

til verka. Meðal þeirra atriða sem bent var á í umsögnunum voru áhyggjur af áhrifum frumvarpsins á 

atvinnufrelsi samkvæmt stjórnarskrá og þá voru gerðar athugasemdir við áform um tengda aðila og 

fjölskyldu tengsl sem og áhrif á samkeppnishæfni íslensks sjávarútvegs. Þá sneru margar umsagnir 

einnig að lokaniðurstöðum starfshópa Auðlindarinnar okkar.  

Litið var til þeirra umsagna sem bárust og þá sérstaklega litið til sjónarmiða sem sneru að því að einfalda 

og skýra tilteknar breytingar á núgildandi löggjöf við samningu frumvarpsins. Þá var í greinargerð 

frumvarpsins sérstaklega gerð grein fyrir viðbrögðum við þeim athugasemdum sem bárust um áformin.  

